
Кобрынская цэнтральная раѐнная бібліятэка 

Аддзел бібліятэчнага маркетынгу 
 

Хроніка  

культурнага жыцця бібліятэк г. Кобрына і раѐна за сакавік 2016 г.  

 

Мерапрыемствы да Міжнароднага жаночага Дня 

 

5 сакавіка  
Бібліятэка арганізавала выступленне ЛПГ “Весна и женщина похожи”. 

У час выступлення чыталіся вершы, прысвечаныя жанчынам, якія напісала 

мясцовая паэтэса Наталля Кандрашук.  Для сабраўшыхся гучалі песні 

мясцовых аўтараў А.П.Кірыеўскага і С.А.Вярэмка.  У канцы мерапрыемства 

быў арганізаваны салодкі стол. 

Магдалінская ПБ, 25 чал. 

7 сакавіка 

Напярэдадні жаночага свята ў цэнтральнай бібліятэцы прайшла 

святочная конкурсна-гульнѐвая праграма «А ну-ка, бабушки!», арганізаваная 

супрацоўнікамі бібліятэкі сумесна з Кобрынскай раѐннай арганізацыяй 

«БелТІЗ». Разнастайныя конкурсы далі магчымасць удзельніцам 

мерапрыемства раскрыць свой творчы патэнцыял. Выступленні канкурсантак 

суправаджаліся відэапрэзентацыяй, падрыхтаванай бібліятэкарамі. Старшыня 

арганізацыі Смеховіч Валянціна Мікалаеўна павіншавала ўдзельніц 

святочнай праграмы і ўручыла памятныя падарункі. Прысутныя сустракалі 

апладысментамі музычныя нумары ў выкананні Кірыеўскага А. П., Гурыш Т. 

А., Ястрэмскай З. У. і вакальнай групы ансамбля «Золотые годы». 

ЦБ, 52 чал. 

9 сакавіка 

«И нет милее этих глаз» - такую назву мела літаратурна-музычная 

кампазіцыя, арганізаваная сумесна супрацоўнікамі біблятэкі і Дома 

культуры. Віншаванні жанчынам дарылі члены літаратурна-паэтычнай групы 

«Вдохновение», вучні школы, а ўдзельнікі мастацкай самадзейнасці 

Тэвельскага клуба пацешылі прысутных песнямі і танцамі. 

Тэвельская ПБ, 48 чал. 

 

Мерапрыемствы да Года навукі 

3 сакавіка 

Пытанням афармлення бібліятэчнай прасторы быў прысвечаны 

кампьютарны практыкум «Художественное оформление библиотеки. 

Бюджетный вариант». Сваімі напрацоўкамі і ідэямі ў афармленні падзяліліся 

супрацоўнікі Батчынскай, Залескай, Арэхаўскай, Дзівінскай, Магдалінскай 

публічных бібліятэк. Дапоўнілі выступленні відэапрэзентацыі, 

падрыхтаваныя спецыялістамі аддзела бібліятэчнага маркетынгу. 

Бібліятэкары атрымалі добры імпульс для ўдзелу ў раѐнным конкурсе на 

лепшае афармленне бібліятэкі «Создать новый образ».               ЦБ, 55 чал. 



17 сакавіка 

 Школьныя бібліятэкары горада і раѐна сабраліся ў інфармацыйна-

сэрвісным цэнтры цэнтральнай раѐннай бібліятэкі для ўдзелу ў семінары-

практыкуме «Публічная і школьная бібліятэка – грані ўзаемадзеяння». Пра 

працэс інтэграцыі школьных і публічных бібліятэк расказала заг. аддзела 

бібліятэчнага маркетынгу  Т. А. Галавейка. З краязнаўчымі рэсурсамі 

бібліятэкі пазнаѐміла гал. бібліѐграф С. Д. Курачук. Падзялілася вопытам 

працы ў статусе публічнай інтэграванай бібліятэкі супрацоўнік Батчанскай 

бібліятэкі Рудская А. В. Усе выступленні бібліятэчных спецыялістаў 

суправаджаліся відэапрэзентацыямі. Школьныя бібліятэкары пад 

кіраўніцтвам метадыста А. А. Байдалавай абмеркавалі шэраг пытанняў, над 

якімі ім належыць працаваць у гэтым годдзе. 

ЦБ, 29 чал. 

23 сакавіка 

 У рамках Года навукі Лукская публічная інтэграваная бібліятэка 

арганізавала інфармацыйную гадзіну «Знакомимся со славными именами». 

На сустрэчу з мясцовай моладдзю прыехаў вынаходнік з Брэста, доктар 

філасофіі ў вобласці інфармацыйных тэхналогій (машынабудаванне) 

Пасвенчук Іван Аляксандравіч. У займальнай форме знакаміты зямляк 

расказаў пра сваѐ вынаходства –незвычайны прыбор пад назвай Рухавік 

(Движитель), падзяліўся планамі далейшай працы па ўдасканаленню 

вынаходства. У час сустрэчы прысутныя пазнаѐміліся з відэапрэзентацыяй 

«Дасягненні беларускай навукі». 

Лукская ПБ, 25 чал. 

 

Мерапрыемствы да 500-годдзя беларускага кнігадрукавання 

 

2 сакавіка 

У глядзельнай зале Дзівінскага цэнтра культуры і вольнага часу 

арганізавана свята «Жыві, крыніца роднай мовы». Прысутныя даведаліся пра 

гісторыю свята,  праслухалі музычныя нумары, жартоўныя апавяданні. Дзеці 

прынялі ўдзел у інтэлектуальнай гульне «Слова жывое, гаворкае, роднае», 

якая ўключала разнастайныя конкурсы: «Мудрыя дарадцы», «Беларускі 

каляндар», «Рыфмоўкі», «Капітаны». Усе ўдзельнікі атрымалі прызы, а 

самыя актыўныя члены каманд - льготныя чытацкія білеты на права 

карыстання дадатковымі паслугамі бібліятэкі. 

Дзівінскі філіял, 42 чал. 

9 сакавіка 

У рамках міжнароднага культурнага супрацоўніцтва гарадоў Кобрына і 

Бельск-Падляскага ў інфармацыйна-сэрвісным цэнтры адбылася прэзентацыя 

кнігі Зоі Майстрович і Марыі Кірылюк «Вершы. Казкі. Запіскі». Прадставіў 

кнігу і расказаў пра падзеі, якія папярэднічалі яе выданню, рэдактар - пан 

Дарафей Фіѐнік. Гучнымі апладысментамі віталі гледачы аўтарскія 

выступленні З. Майстровіч і М. Кірылюк. Начальнік аддзела ідэалагічнай 

работы, культуры і па справах моладзі Надзея Віктараўна Жук падзякавала 



стваральнікаў кнігі і ўручыла аўтарам памятныя сувеніры. Пацешылі гасцей 

мерапрыемства канцэртныя нумары калектываў мастацкай самадзейнасці 

раѐна. (Кобрынскі веснік. 2017. 22 сакавіка. С.8) 

ЦБ, 84 чал. 

12 сакавіка  

На паэтычнай вечарыне  “Строки, касающиеся души”  прагучалі 

вершы, прысвечаныя такім духоўным каштоўнасцям, як любоў, дабрыня, 

спагада, якія прадставіла мясцовая паэтэса М. А Кірылюк, аўтар кнігі 

«Вершы. Казкі. Запіскі». Бібліятэцы была падаравана кніга з яе вершамі. 

Акцябрская ПБ, 15 чал. 

 

17 сакавіка  

 У Залескай публічнай бібліятэцы прайшла літаратурна-гістарычная 

гадзіна, прысвечаная 500-годдзю  беларускага друкавання «Культурная 

спадчына Скарыны». У бібліятэчнай імпрэзе ўзяў удзел  навуковы 

супрацоўнік Кобрынскага ваенна-гістарычнага музея імя Суворава А. Н. 

Канецкі.  Знаѐмства з жыццѐм і дзейнасцю Ф. Скарыны праходзіла з 

дапамогай відэапрэзентацыі і кніжнай  выставы «Духоўная спадчына 

Скарыны». Закончылася сустрэча віктарынай, самыя актыўныя ўдзельнікі 

якой атрымалі прызы. 

Залеская ПБ, 60 чал. 

 

23 сакавіка 

 Публічная і школьная бібліятэкі в. Залессе арганізавалі конкурс 

чытачоў «Чытаем Купалу і Коласа  разам», прысвечаны  Міжнароднаму Дню  

паэзіі і 135-годдзю  беларускіх класікаў. У конкурсе ўзялі ўдзел  прадстаўнікі 

ўсіх класаў Залескай СШ. Многія канкурсанты не проста чыталі вершы, але і 

інсцэніравалі ўрыўкі з паэм. Лепшыя удзельнікі розных узроставых груп былі 

адзначаны спецыяльнымі дыпломамі.  Да мерапрыемства падрыхтавана 

кніжная выстава «Нязгасныя зоркія паэтаў-юбіляраў”. Працаўнікі Залескага 

ЦКД выканалі песні на словы Я.Купалы і Я.Коласа. 

Залеская ПБ, 150 чал. 

 

З 26 сакавіка па 2 кастрычніка бібліятэкі праводзяць разнастайныя 

мерапрыемствы у рамках Тыдня дзіцячай і юнацкай кнігі. 

 

Іншыя мерапрыемствы 

17 сакавіка  

 У інфармацыйна-сэрвісным цэнтры прайшоў вечар-прысвячэнне 

«Карусель женских судеб». Гасцямі мерапрыемства сталі падапечныя 

тэрытарыяльнага цэнтра сацыяльнага абслугоўвання насельніцтва. 

Супрацоўнікі бібліятэкі распавялі пра цікавыя факты і падзеі, якія адбыліся ў 

жыцці такіх яскравых жанчын, як Клеапатра, Коко Шанэль, Мэрылін Манро, 

Ефрасіння Полацкая, Матрона, Валянціна Церашкова. 

Мерапрыемства суправаджалася паказам відэапрэзентацыі.  ЦРБ, 28 чал. 



23 сакавіка 

 У інфармацыйна-сэрвісным цэнтры адбылося пасяджэнне клуба 

«Время и ты» «В капкане белой смерти», у рамках якога разглядалася 

пытанне аб праблеме распаўсюджвання наркаманіі ў маладзѐжным асяроддзі. 

Гасцямі мерапрыемства сталі навучэнцы Кобрынскага дзяржаўнага 

палітэхнічнага каледжа. Пра ўплыў наркотыкаў і псіхатропаў на арганізм 

чалавека расказала навучэнцам урач-нарколаг Старадубцава Аліна 

Валянцінаўна. Оперупаўнаважаны аддзела наркакантролю і супрацьдзеянню 

гандлю людзьмі Хівук Аляксандр Анатольевіч растлумачыў падлеткам меру 

адказнасці за набыццѐ, ужыванне і збыт наркатычных сродкаў, прывѐў факты 

трывожнай статыстыкі ў дачыненні да наркаманіі сярод моладзі па раѐну і 

вобласці. 

 ЦБ, 32 чал 

26 сакавіка 

 У рамках патрыятычнага выхавання ў інфармацыйна-сэрвісным 

цэнтры прайшоў літаратурны вечар «Доўга будуць пахнуць порахам слова». 

З вітальным словам да прысутных звярнуўся старшыня Кобрынскай раѐннай 

арганізацыі грамадскага з'яднання «Белая Русь», галоўны рэдактар газеты 

“Кобрынскі веснік” Мельнік Раман Васільевіч. У праграме мерапыемства 

гучалі вершы М. Джаліля, С. Гудзэнка, Ю. Друнінай, вершы членаў 

народнага аматарскага аб'яднання «Белый аист». Музычнае суправаджэнне 

мерапрыемства падрыхтавала бібліятэкар Дзівінскай публічнай бібліятэкі 

Гурыш Т.А. 

ЦБ, 42  чал. 

 


